
 Karbon turşularının mürəkkəb efirlərinin alınmasında heterogen, o cümlədən nanokatalizatorların 

katalitik aktivliyinin təyini və tətbiq sahələrinin araşdırılmasına aid maraqlı ədəbiyyat materialları 

toplanmış, təhlil edilmiş, sistemləşdirilmiş və müəyyən olunmuşdur ki, karbon turşularının, o cümlədən 

alitsiklik karbon turşularının efirləşməsində nano-TiO2 katalizatorunun istifadəsi həm nəzəri, həm də 

praktiki cəhətdən məqsədəuyğundur. İlk dəfə mikro-TiO2 və nano-TiO2 (PC-500, Degussa P-25, PC-50, PC-

105, L-181) katalizatorlarının aktivliyi TNT-nin etilenqlikol, trietilenqlikol, 1,3-butandiol, tsikloheksanol və 

benzil spirti əsasında mürəkkəb efirlərinin alınmasında tədqiq edilmiş, optimal şərait (temperatur, 

komponentlərin molyar nisbəti, katalizatorun miqdarı) tapılmış, fiziki-kimyəvi göstəriciləri analitik və 

spektral üsullarla təyin olunmuş, yüksək çıxımla ekoloji və iqtisadi baxımdan əlverişli efirləşmə üsulu işlənib 

hazırlanmışdır; 

 Metal (Mn, Cr) saxlayan naftenatların iştirakı ilə Azərbaycan neftlərinin qarışığının dizel fraksiyasının 

naften-izoparafin və naften-parafin fraksiyalarının Piro-Mn-AZ katalizatorlarının iştirakı ilə maye fazada 

135-140°C-də katalitik oksidləşməsi ilə yüksək çıxımla SNT sintez olunmuş və onun əsasında ilk dəfə 

etilenqlikol, trietilenqlikol, 1,3-butandiol, 1,4-butandiol və tsikloheksanolun mürəkkəb efirlərinin 

alınmasında mikro-TiO2 və nano-TiO2 (PC-500, Degussa P-25, PC-50, PC-105, L-181) katalizatorlarının 

aktivliyi tədqiq edilmiş, optimal şərait (temperatur, komponentlərin molyar nisbəti, katalizatorun miqdarı) 

tapılmış, fiziki-kimyəvi göstəriciləri analitik və spektral üsullarla təyin olunmuş, yüksək çıxımla ekoloji və 

iqtisadi baxımdan əlverişli efirləşmə üsulu işlənib hazırlanmışdır; 

 1,4-dimetil-Δ3-tsikloheksen karbon turşusu 160-165 °C-də avtoklavda icraçılar tərəfindən sintez olunmuş 

və onun əsasında 1,3-butandiolun monoefirinin alınmasında mikro-TiO2 və nano-TiO2 (PC-500, Degussa P-

25, PC-50, PC-105, L-181) katalizatorlarının aktivliyi tədqiq edilmiş, optimal şərait (temperatur, 

komponentlərin molyar nisbəti, katalizatorun miqdarı) tapılmış, fiziki-kimyəvi göstəriciləri analitik və 

spektral üsullarla təyin olunmuş, yüksək çıxımla ekoloji və iqtisadi baxımdan əlverişli efirləşmə üsulu işlənib 

hazırlanmış, həmçinin tədqiqatlarda istifadə edilən katalizatorların bəzi göstəriciləri (faza tərkibi, fazaların 

paylanması, xüsusi səthi və s.) müəyyənləşdirilmiş və onların həqiqətən efirləşmə prosesində praktiki 

cəhətdən səmərəli və məqsədəuyğun katalizatorlar olduğu bir daha təsdiqlənmişdir; 

 Mikro-TiO2 və nano-TiO2 (PC-500, Degussa P-25, PC-50, PC-105, L-181) katalizatorlarının iştirakı ilə 

alitsiklik kabon turşularının (SNT, TNT, 1,4-dimetil-Δ3-tsikloheksen karbon turşusu) alifatik və aromatik 

spirtlərlə yüksək çıxımla ekoloji və iqtisadi baxımdan əlverişli efirləşmə üsulu işlənib hazırlanmış, həmin 

üsulun prinsipial texnoloji sxemi təklif edilmiş və istehsalata təklifi nəzərdə tutulur. Alitsiklik karbon 

turşularının müəyyən efirlərinin laboratoriya şəraitində polimer materiallarında plastifikasiya xassələri 

yoxlanılmış, həmçinin dizel yanacağında termooksidləşmə stabilliyi sınaqdan keçirilmiş və istehsalata 

səmərəli plastifikator, antioksidant kimi tövsiyə olunmuşdur. 

